
ID-DIPARTIMENT GĦALL-KURRIKULU, 

TAGĦLIM TUL IL-ĦAJJA U IMPJEGABILITÀ 
It-Taqsima tal-Assessjar Edukattiv 

 

L-Eżamijiet Annwali għall-Iskejjel Primarji 2024 

Il-Ħames Sena             IL-MALTI (Il-Qari u t-Taħdit)         Il-Ħin: 10 minuti 
KARTA B 

Istruzzjonijiet: 

1. Għandek 5 minuti ċans sabiex tipprepara għal dan l-eżami. 
2. Inti se tiġi eżaminat għall-ħiliet tiegħek fil-qari, għall-mod kif tesprimi 

ruħek, għall-ideat, u l-ħila li tibni argument. 
3. Waqt l-eżami l-eżaminatur se jitolbok taqra paragrafu minn silta u wara 

trid twieġeb il-mistoqsijiet fuqha.    
 

Taħriġ 1. 
Is-Silta għall-Qari. 

Is-Sajd ma’ Missieri u n-Nannu 
Meta kont iżgħar, missieri kien jeħodni nistad, l-iktar fis-sajf meta kien 
jaqbillek tqatta’ lejl barra milli ġewwa, b’xi fann ivenven bil lejl jiġġieled   
is-sħana u n-nuqqas t’arja. L-iktar li kont nieħu pjaċir kien meta mmorru 
bil-qasba għall-kaħli1, għax kien jiġi n-nannu magħna. Kienet avventura 
kbira għalija. Konna nitilqu mid-dar, u nsuqu għal xi għoxrin minuta,           
’il bogħod mill-bini, lejn il-Majjistral ta’ Malta. F’nofs triq konna niġbru      
lin-nannu Frans, bniedem ta’ ftit kliem. (par. 1) 
Konna ninżlu mal-irdum, xi mixja ta’ nofs siegħa, u peress li kont żgħir, 
kollox kien jidher ikbar u iktar diffiċli. Dik kienet avventura sħiħa għalija. 
Meta naslu fuq il-post, filwaqt li n-nannu kien jintefa’ jarma l-qasab, 
missieri kien jeħodni biex naqbdu d-dud ta’ fejn il-baħar. (par.2) 
Bl-ixkupa tal-idejn u l-pala konna nimlew kemm ikun hemm bżonn. Qabel 
kien ikun hemm ħafna minnu max-xtut, speċjalment fuq dak il-blat li 
jniggeż ma’ tarf il-baħar, fejn l-ilma jmiss mal-art. (par.3) 
                                                 (Silta addattata minn kitba ta’ Jimmy Grima)  

 
1 Tip ta’ ħuta tajba ħafna għall-ikel. 

Taħriġ 2.   
Iddiskuti dawn il-mistoqsijiet. 

1.  Taħseb li t-tifel kien ikun jistennieha sajda ma’ missieru? Għaliex? 
2.  Ġieli mort tistad ma’ xi ħadd? Irrakkonta xi esperjenza li kellek. Jekk qatt ma 

mort tistad, tixtieq tmur xi darba? Għaliex? 
3.  Taħseb li s-sajd huwa delizzju tajjeb għat-tfal tamparek? 
4.  Għaliex taħseb li xogħol is-sajjied huwa perikoluż ħafna? 
5.  Għaliex taħseb li s-sajd huwa delizzju li jiġbed ħafna nies dilettanti? 
 
Taħriġ 3.  
Ħares sewwa lejn din l-istampa u ddeskrivili x’qed tara u x’taħseb li qed jiġri 
fiha.                              

 
 
 

SAJDA LKOLL FLIMKIEN 
 

                   
 
 
 
 
 

Punti li tista’ titkellem fuqhom: 

• X’qed tara fl-istampa? Iddeskrivi fid-dettall dak li qed tara. 
• Fejn taħseb li jinsabu mill-ambjent li qed tara fl-istampa? 
• Taqbel li ħut żgħir li jinqabad għandu jerġa’ jintelaq? Għaliex? 
• Tħobb tieklu l-ħut frisk? Għaliex? 
• Għaliex taħseb li hu importanti li l-familja tgawdi u toħroġ flimkien?  


